SAVREMENA OPREMA ZA  FIZIKU U ŠKOLI „ALEKSA ŠANTIĆ“

Početkom drugog polugodišta JU O.Š. „Aleksa Šantić“ opremljenija je  za još jedan kabinet. Radi se o donaciji opreme za kabinet fizike koja je donirana ljubaznošću, razumijevanjem i velikim zalaganjem UNICEF-a BiH. Oprema koju smo dobili je veoma vrijedna i koristit će našim nastavnicima i učenicima da realiziraju sve zanimljive oglede iz oblasti fizike za VII i VIII razrede. Do sada smo u tom smislu imali nešto malo opreme iz fizike, što nije bilo dovoljno. Donirana oprema pokriva područja elektrika I i II, mehanika I i II, senzore kretanja, priključnu ploču, magneti, demonstracioni set i dr.“ Koristeći navedenu opremu naši nastavnici mogu realizirati preko dvije stotine zanimljivih ogleda iz fizike i na taj način nastavu fizike učiniti veoma zanimljivom i korisnom našim učenicima i povećati interesovanje učenika za redovnu i dodatnu nastavu iz fizike“, kaže direktor Muamer Tinjak. „U prošloj školskoj godini smo uspjeli opremiti kabinet informatike i druge kabinete računarskom opremom, sada smo kompletirali kabinet fizike uz novu magnetnu tablu i novi računar, koje je škola kupila iz vlastitih sredstava. Još nam je ostalo da dopunimo opremu za biologiju i hemiju,  tada ćemo moći reći da su se stekli uslovi za kvalitetan rad u školi i da se pomalo ostvaruje vizija naše škole- da svako dijete ima pravo na kvalitetno obrazovanje i da je ukupan rad u školi usmjeren na dijete, te polako postajemo škola po mjeri djeteta“, riječi su direktora Tinjaka.

